
Mé hom o drom

1. O Dél kérgyasz é lume

Maj anglal, akkor kana o Dél i phu kérgyasz la, khéré érzingyam
amén, hasz amén jég than. O Dél kérgyasz o mennyosz the i phu,
sze mindenosz szo hasz pé phu the &n mennyosz.

Kérgyasz o kham, o csunut the o cserenya té avél vilagsagosz,
kérgyasz alatonén, csirikljan, macsén, kasta, é csar, sze mindenosz
szo hasz. O Dél dikhjasz ké sze mindenosz misto hin the 6rémdson
haszlo.

O Dél kérgyasz |1é manusész. Kérgyasz té jég bar kaj kodé té avél
o manus. O Dragon Dél kérgydsz an bar but sukar gyimoélcsfavi kaj
té hhal o manus the o kést kdj hasz o életosz. Kérgyasz té jék aver
kast k&j hasz |é mistimaszro the Ié dzsungélimaszro dzsanglibo, the
phéngyasz 1é manusészké té na hhal gyipé kodo kast, ké szar hhal,
mérél.

O Dragon Dél kérgyasz paso manus jekha dzsulja té na acsél ko-
korro. The kide dikhjasz o Dél ké kald sze misto hiné. K&do hész o
than o m@j lacso vas ameéngé.




2. Szar hhaszargyam o drom kurig o Dél

Jég masko vadon allati, o szap, hasz o m4j ravaszon allatosz. Vo
pucsljasz 14 dzsuljatar: ,O Dragon Dél phéngyasz té na hhan pa nics
jég kast?” De i dzsulji ode phéngyasz: ,Sej hhasz pa szekkon kast,
numa péa jég kast nastik hhasz, pa kodo kast k&j hin 1é mistimészro
the |é dzsungalimaszro dzsanglibo.” De o szap phéngyasz: ,Daké
hhan gyi pé kodo kast, avéna szar o Dél, dzsanéna o mistibo the o
dzsungalibo.”

The dikhjasz i dzsulji ké zorész sukar gyémdlcsi hasz pé kodo
kast. Akkor hhajasz hé dinyasz té pészré musész. Kide iszardé o du-
mo |é Délészké the durilé katho Dél.

Kide ké o Dragon Dél ari nasagyasz lén andra kode bar kaj té na
hhan gyandra okovér kast, kaj hasz o életosz. Ari nasagyasz lén o
Dragon Dél the csunyasz pészré angyalén kdj té érzinén kodo kast
kardonénca. Kide kargyilé o manusa idegenye pé phu.

3. 0 Abraham

Palo angluné manusa zsigyilé but avér manusa. Maské kola but
hasz kiszé szavé na pattyané an Dragon Dél, de hasz kiszé, szave
pattyané an lészté the ode kérdé szo vo phéngyasz. Hasz jég manus,
o Abraham, szavészké ode phéngyasz o Dragon Dél:

,Mik othé tro thém, tro nyamosz the tré dadészro khér, the dzsa
an kodo thém szavo szikavoho |ész tuké. The kéroho andra tuté jég
baro néposz, the aldinoho tut, baro avéla tro nav, the aldimén avéna
0 manusa pordal tuté. Szavé aldinéna tut, aldinoho 1én, szavé atkozi-
néna tut, atkozinoho Ién.”

O Abraham ode kérgyasz szo phéngyasz lészké o Dragon Dél.

Kana qiljasz pészké, barvalo haszlo, de na hasz lész ciné csaveé. Pe-
he ginyasz pészra rromnya the szemindenosz szo hasz lén, péngré
manusén, the gilé an kodo than k&j szikagyasz lészké o Dragon Dél,
an Kanaan.

The kana othé riszlé 4n Kanaan, ode phéngyasz lészké o Dragon
Dél: ,Kado thém doho lész koléngé szavé acséna tutar palé.” The ak-
kor o Abraham kodé kérgyasz jég altarisz the imatkozingyasz.

Palé kode but bors szikagyasz pész o Dragon Dél 16 Abraham-
oszké the ode phéngyasz lészké: ,Férinav tut the baro avéla tro poci-
bo.”

The o Abraham ode phénél lészké: ,Dragona Déla, szo dehe
man? Ké morro barvalibo szo hin man, morré szogalovoszké acséla,
ké nanyi man ciné csavé.” The ode phénél lészké o Dragon Dél: ,Na,
ké mé doho tut jékhé ciné csasz. Dzsa ari the dikh opré po csérosz!”
O Abraham ari giliasz the ode phéngyéasz lészké o Dragon Dél:
,Dzsanész té inginész o cserenya? Kola szavé palé tuté avéna, ki-
com avéna szar o cserenya, ké aldinoho tut.”

O Abraham pattyanyasz the vas kede o Dragon Dél ode phén-
gyasz ké vo jég csacso manus hino.




4. O Abraham the o Izsak

O Dél szar phéngyasz 1é Abrahamoszké, té kidé kérgyasz. Szar
phéngyasz ké déla lész jékhé ciné csasz, té dinyasz lész, Ié lzsa-
kosz.

De kana o lzsak maj baro kérgyiljasz, o Dél ode phéngyasz 1é Ab-
rahamoszké: ,Abraham!” Vo ode phéngyasz: ,Kadé hom, morro Dél.”
O Dél phéngyasz: ,Dzsa an kodo than szavo szikavoho mé tuké, pé
kode dumbd! The kodé é&ldozin opré tré csdsz vas mangé: mudar
|ész pé jég altarisz the phabar lész!”

O Abraham toszarra opré ustyiljasz, iljasz 1é Izsakosz, dujén gyan
pészré szogalovi, pharragyasz kasta, opré csunyasz po szamarisz i
nyerge the giljasz. An trito gyész othé riszljasz the dikhjasz kodo than
szavo phéngyasz lészké o Dél. Ode phéngyasz |é szogalovonéngé:
.Jumén acsén kadé |é szamaraha, ké mé dzsav morré csaha kjj té
imatkozinasz, the palé avaha.”

Opré csunyasz pé lé Izsakoszro dumo o kasta, szavé vas o aldo-
zatosz hasz 1é. The vo iljasz i csuri the i jag, the opré gilé kodé pé
kode dumba.




The szar dzsanész, ode pucsljasz lésztar o 1zsak: ,Tata, kadé hin
0 késta, kadé hinyi i jag, de k&j hin o bakro szo hin té aldozinasz op-
ré?” The akkor o Abraham ode phénél pészré csaszké: ,0 Dél gin-
dosz gizséla pa lészté, morro csavo.”

Kana othé riszlé, o Abraham kérgyasz jég altarisz. Opré csunyasz
o kasta, the phangljasz pészré csasz the opré csunyasz lész. The
kana iljasz i csuri té mudarél lész, hajargyasz jég hanga, de kodo Ié
Dragoné Délészro angyalosz hasz the kide phéngyasz lészké: ,Abra-
ham, Abraham, na kér 1a! Mik Iész bono pacsé, na mudar Iész! Aka-
na dikhav ké darasz mandar the kérész ode szo phénav meé. Na nyi-
kérgyan palé tré ciné csasz mandar.”

The o Abraham pala pészté dikhjasz the dikhjasz ké jég bakro
andré hino akadimén |é singénca an bokri. The giljasz the kolész al-
dozingyasz opré an lé Izsékoszro than. The ode phéngyasz: ,O Dra-
gon Dél dél amén szo kdmpél &ménge, kana kampel.”

Inké jékhar hajargyasz 1€ Dragoné Délészré angyalész: ,Colahha-
rav pé mandé, phénél o Dragon Dél, ké zorész aldinoho tut vas kode
kaj kérgyan ode szo mé phéngyom tuké. Kérgyan ode kaj té aldozi-
nész opreé tré ciné csasz vas mangeé, the akana dikhav ké pattyasz an




mandé the darasz mandar. Vas kode kaj othé dinyan tré ciné csasz
vas mangé, aldinoho tut zorész the pordal tuté avéna aldimén o
szaszté manusa. Kide szar po csérosz o cserenya, szar 0 homokosz
po szilosz |é tengeroszro, kici manusa acséna tutar palé acsade.”
Pala ode palé giljasz ko szogalovi, the gilé péngé khéré.

5. Lé Jakobészro szuno

O Izsék, 1é Abrahamoszro cino csavo opré barijasz the iljasz pész-
ké rromnya. Kérgyilé Iész duj ciné csave. Jég bicsijasz Jakob the jég
Ezsau. O Ezsau kdmnyasz té mudarél pészré phralész, ké rusjasz pé
|észté, the kaj té na mudarél Iész, giljasz pészké Iészro phral o Jakob
karig o Haran, kaj bésélasz lészro bacsisz.

Kana télé giljasz o kham, riszljasz ka jég than, iljasz jég barr, téla
pészro séro csunyasz lész the szutyasz. Dikhjasz an szunészté kiszé
lungi lepcsbvész, szavé kiszé lungi haszlé pa phu dzsi opré ko csé-
rosz. Pé kola phirénasz 1é Délészré angyala opré the télé.

The o Dragon Dél acsélasz legopral the phéngyasz lészké: ,Mé
hom o Dragon Dél, tré paposzro, |é Abrahamoszro Dél, the té 1€ 1zs&-
koszro Dél. Tuké doho kado them the koléngé szave gyan tuté avéna.




Kicom dzsiné avéna gyan tuté szar pé phu o homokosz. Pordal tuté
avena aldimén o szaszté manusa pé phu the pordal kola szavé gyan
tuté avéna. Fiekdj phirehe, mé tuva avoho the na bantinéla tut kha-
dzsino, ké mé dgyelinoho pé tuté the palé anoho tut ka kado than.
Szo phéngyom tuké, kide kéroho.”

6. O Jakob iszejol khéré

O Jakob bésljasz ka pészro bacsisz, ko Laban. O Jakob iljasz
pészké staré rromnyan. But ciné csavé the allati kargyilé 1ész. The
jékhar o Jakob gindingyasz an pészté ké palé dzsala an pészro thém,
kothar, kathar avijasz, ka pészré dadészro khér the induingyasz khé-
ré. De inké maj daranyasz vo kathé pészro phrél, katho Ezsau.

O Jakob tranyasz pészré szogalovonén ko Ezsau kaj té phénén
lészké ké avél khéré. Gilé o szogalovi the phéndé 1é Ezsauoszké ké
avél lészro phrél. Pala ode palé avilé o szogalovi the phéndé Ié Jako-
boszké: ,Avél tro phral karig tuté star sdl manusénca.”

O Jakob dikhjasz gyé dural ké avél lészro phral o Ezsau. Opré
osztingyasz pészré csaladosz: szavé dragon hasz |észké csunyasz
lén anglal, szavé maj drdgon hasz lészké, csunyasz Ién maj paldl.




Vo giljasz anglal the szar dzséalasz karig o Ezsau, éfta var télé
bangyijasz anglé 1észté. O Ezsau kana dikhjasz 1ész gyé dural, anglé
lészté nasjasz, an lészri korri hhuttyijasz, csumigljasz 1ész the jékh
avrészké rovarénasz peéen.

7. O Mozes
O Jakob an Kanaan bésljasz. Jékhar na hasz 1én hhabo, ké bari
bokh hasz. The gilé an Egyiptomosz té loszarén péngé hhabo. The
von, |é Délészro néposz, o lzraelosz, othé acsilé star sal bors an
Egyiptomosz.

Palé but reme opré diné csingar ko Dél ké but szenvedindé. But
marénasz lén, but butyi kérarénasz lénca.

Hasz jég manus de ando lzraelosz, szavo bicsolasz Mozes. Vo
hhavarélasz pészré szrasztrészré bakrén. Jékhar an pusztavon than
hészlo, riszljdsz ka 1é Délészri dumbd, szavi bicsijasz Horeb, the lé
Délészro angyalosz szikagyasz pész lészké an jég bokrosz szavo
phabolasz, de na phabolasz sze.

Kana dikhjasz kodo bokrosz o Mozes, kamnyasz kaj té dzsal té
dikhél szar phabol, de na phabolasz sze, the zorész csudalkozin-




gyasz. Hajargyasz jég hanga gyan kodo bokrosz: ,Mozes, Mozes!”
Vo ode phéngyasz: ,Kadé hom.”

Ode phéngyasz lészké o Dragon Dél: ,Mé hom tré phuréngro Dél,
|6 Abrahamoszro Dél, 1é Izsakoszro Dél the 1& Jakoboszro Dél.” O
Mozes télé bangyargyasz pészro séro, ké daranyasz. Ode phéngyasz
lészké o Dragon Dél: ,Hajargyom morré néposzri dukh, ké szodé
szenvedinén, szodé marén Ién. Opré diné mangé csingar the mé ha-
jargyom lén. Hin té dzsasz kaj té vezetinész ari morré néposz gyan
Egyiptomosz kaj té gidzsasz I1én an Kanaan, pé kode phu szavi Ién-
gré phuréngé phéngyom ké dav 4. Akana dzsa the vezetin 1én ari
gyan Egyiptomosz, morré néposz, |é |zraélosz.”

The o Mozes té kide kérgyasz. Palé giljasz an Egyiptomosz, de o
krajisz nd kamja té mikél 1én té dzsan péngé, kamja té kérarél l1énca
butyi. De o Dragon Dél vaznya lén, the but példész kérgya, the o Mo-
zes ari unkagya lén gyandro Egyiptomosz.

8. O lzraelészro néposz riszél an Kanaan

O Dragon Dél szo igiringyasz, té kérgyasz: ari angyasz pészro
néposz gyan Egyiptomosz. Kana pasjolasz karig o Kanaan, mujasz o
Mozes, the o Jozsué hasz o vezetdvosz. The o Dragon Dél ode
phéngyasz |észké:

,Kiszo szolgasz té avész mangé szar hasz o Mozes. Ké akana
mujasz o Mozes, the tut valasztingyom tut ari kdj té gidzsasz morro
néposz an Kénaan, szar igiringyom tumaré phuréngé. Kodo thém
Iéngé igiringyom Iész, the othé gidzsav tumén.”

De but zoralé népi hasz an Kanaan, kide ké o Dragon Dél phén-
gyasz: ,Av batroon the zoralo, ké mé tuva avoho an sze mindenoszté

kaj phirehe. Szar homasz |1é Mozesehe, té tuva kide avoho. Kér kode
térvénye, szavi o Mozes szikdgyasz tuké! Na térin télé pa morro drom
nics pé csacsi, nics pé zervon rig, kaj té avél tut but bahht karig phi-
rész. N& dara! Av zorélo the av batroon! Mé tuva avoho szekkovari,
fiekaj phirehe.” The o Dél 1éncé hasz kaj té lén o Kanaan.

9. Hin misto té acsész paso Szfunton Dél

O Dragon Dél phéngyasz pészré néposzke, 1é Izraélészke: ,Daké
na hajaréna murri duma the na kéréna ode szo mé phénav tuméngé,
té nyikérén morri térvinye, akkor maroho tumén:

Kana dzsan té marén tumén tumare ruslé manusénca, dzsana pée
jég drom, de von kiszo zorész maréna tumén, kaj pé éfta droma na-
séna tuméngé daratar.

Kana dikhénd o manusa an avér thana szar margyasz tumeén o
Dragon Dél, akkor zorész darana.”

Pala ode 1é Délészro néposz, o Izrael, but reme acséla an péngro
thém, but zsigyila othé |é Délészro néposz. O Dél but vari phéngyasz
Iéngé kaj té hajarén katho proféta the té kérén ode szo phénén von,




té kérén ode szo phénél o Dragon Dél, ké dragi hasz lészké the hasz
|észké mila |éndar, de von na kérdé kide.

Mudardé lé profétan, mardé Ién, csufsagaindé Ién. Kala sze min-
denosz opré gilé ko Dragon Dél, the akkor zorész rusjasz o Dragon
Dél pé léndé.

O Dragon Dél angyasz |é Babilonoszré krajész pészré szugla-
gyanca. Kon hasz angla 1éndé, sze mudardé szekkonész lé kardo-
nénca. André gilé an léngri khangiri, sze mudardé térnén, ciné csa-
vén, barén, phurén, ciné csgjan, szekkonész.

The sze unkadé ari gyan lé Délészro khér o vaszi, 0 szomnékaj, o
szaszté szenti butyd, the ilé Iéndar szemindenosz szo hasz Ién, the op-
ré phabardé 1é Délészri khangiri. Télé muszardé |é Jeruzsalemoszré
peretész the opré phabardé szemindenosz.

The kola szavé zsigyilé, giné 1én an Babilonosz. The kodé haszlé
szogalovi lé krajészké the lészré csavéngé. Numa palé éftavardes
bors avijasz palé 1é Dragoné Délészro néposz an péngro thém.

10. O Dragon Dél phénél ké tradela jég lacso krajisz

Lé Délészro néposz, o lIzrael, na kérdé ode szo phéngyasz Iéngé
o Dél. Vo tranyasz jég profétosz, the vo ode phéngyasz léngé ké o
Dél tradéla jég krajisz, kaj szemindenosz té avél misto:

Jég cino csavo kérgyola amén, o Dél jékhé ciné csasz déla amén.
Vo avéla amaro krajisz, szavo phénél améngé sze mindenosz szar té
kérasz.

Vo avéla jég zoralo Dél, jég Dad szavo avéla szekkovari, the kaj
avela vo o krajisz, othé mistibo avéla masko manusa. Lészro thém
barjola the othé mistibo avéla masko manusa szekkovari. Béséla pé
lé Davidoszro tronosz, avéla jég rej pe lészro thém csacsimaha gyée
akanara the szekkovari. Kala kéréla 1én o Dragon Dél.

11. Kana o Jézusisz kargyijasz
An kode reme kana o Augusztus hasz o krajisz an Roma, khitha-
né kdmjasz kaj té inginén 1é szaszté manusén, szodé hasz an thém.
Szekkon manus kampijasz kaj té dzsal an kodo forosz kathar hasz
lészro csaladosz, kaj té inginén lén.
Hasz jég manus, o Jozsef, the lészri rromnyi, i Maria. O Jozsef




giljasz té vo kaj té dzsal katho Nazaret, kaj béslé, an Betlehemosz,
an |é Davidoszro forosz, vas kode ké gyan |é Davidoszro nyamosz
haszlo. O Jozsef ginyasz té pészra rromnya la Maria. | Maria kham-
nyi haszji. Kana othé haszlé an Betlehemosz, avijasz i reme k3j té
neszfejol i Maria.

Kérgyasz jékhé ciné csasz, kaj hasz lakro szigiduruno cséavo.
André patyargyasz lész the kodé csunyasz lész kaj té szovél kodé
kathar hhan o allati, vas kode ké avér varkaj na hasz lén than. Kide
kargyijasz o Jézusisz.

Kodé paso Betlehem, ari pé mal hasz nyisté bacsi, kaj grizsindé
retyel 1&é bakrén. He szikdgyasz pész |lé bacsonéngé jék angyalosz,
the 1é Délészro fényosz korbe iljasz 1én the von zorész darané.

The o angyalosz ode phéngyasz léngé: ,Na daran! Jékh lacsi hire
anav tuméngé! Keé kérgyiljasz kodo szavész avudzsarén, szavo men-
tinéla tumén, o krgjisz. Dzsan ando forosz, ké kodé dikhéna Iész.”

The gyé jékh jelenindé but angyala, szavé kide lasardé lé Délész:
.Lasarén |lé Délész an csérosz! The pé phu té avél 1éngé mistibo ko-
Iéngé, kon hin dragi |é Délészké!”




Palé ode kide phéndé o bacsi maské péndé: ,Avén kaj té dzsasz
szigo an forosz, an Betlehem, té dikhdsz szo térténingyasz, szo
phéngyasz améngé o Dél!” Von kana andré gilé an Betlehem, arakhlé
la Maria the lé Jozsefész the |é ciné csasz.

Ode phéndé 14 Mariaké the 1é Jozsefoszké o bacsi: ,Szikadé pén
améngé |é Délészré angyala the phéndé améngé ké kérgyiljasz kodo
szavo mentinéla ameén, o krajisz.” The palé kode palé riszlé pé mal
the lasarde 1é Délész.

12. Kana cinono hasz o Jézusisz, kamlé kaj té mudarén lész

Kana kérgyiljasz o Jézusisz, &n kode reme hasz o Herodes o kra-
jisz. The hajargyasz ké kérgyiljasz inké jékh krajisz 1é Izraeloszké. O
Herodes zorész rusjasz, ké daranyasz ké kado cino csavo léla Iészro
kirajsagosz.

Akkor ode phéngyasz ké szekkoné ciné csasz dzsi ko duj bors té
mudarén an kodo forosz.

De |é Délészro angyalosz szikagyasz pész an szunészté lé Jo-
zsefoszké the ode phéngyasz Iészké: ,Lé |é ciné csasz the la Maria
the nasan tuméngé an Egyiptomosz! Ké o Herodes zorész rusél po
cino csavo. Kamél té mudarél 1ész.” The o Jozsef, kana hajargyasz,
akkor iljasz 1é ciné csasz the la Maria, the gilé péngé andré andro
Egyiptomosz.

The othé acsilé dzsi kdj mujasz o Herodes. The pélé kode gilé
péngé khéré. Kide kampijasz té kérgyol andré kode szo phéngyasz o
Dragon Dél pordal pa profétosz: ,Gyan Egyiptomosz akhargyom ari
murré csasz.”

13. O Jézusisz dzsal ka Bari Khangéri
O Jézusisz sukar barijadsz. Zoralo the gogyavér kérgyiljasz the
dragon hasz 1é Délészké. Lészro dad the lészri de an szekkon bors
ka paszkd, ko baro inneposz, dzsanasz an Jeruzsalemosz.
Kana haszlo désudujé borséngro, té o Jézusisz giljasz pészké
lénca. Kana kédmpijasz kaj té avén khéré, o Jézusisz othé acsiljdsz an
Jeruzsalemosz, bi té dzsanén lészro dad the lészri de.

Von ode gindindé, ké pészré nyamonénca hino, de pala jég gyész
dikhlé ké nanyi maska Iéndé. Loszardé 1ész masko barati the masko
nyami, de né arakhlé lész. Vas ode palé gilé an Jeruzsalemosz.

Palé trin gyész arakhlé lész an Béari Khangiri. Kérbe haszlo ilo 1é
manusénca szave szikavénasz € Torvinye |lé Délészri, the o Jézusisz
dumazinélasz lénca pa |é Délészri Toérvinye the pucsélasz léndar.
Zorész bamulinénasz pé |észté kola manusa, kiszo gogyavér haszlo
the zorész misto feleingyasz 1éngé. Kana dikhjasz Iészri de 1é Jézu-
sész, pucsjasz lésztar: ,Morro csavo, szosztar kérgyan kede amén-
ca? Gye trin gyész loszarasz tut!”

De akkor ode phéngyasz léngé: ,Tumén na dzsanén ké murré Da-
dészré butyanca hin té hhudav man? Na dzsanén ké kadé hin morro




than, an morré Dadészro, 1é Délészro khér?” De von na hhuné opré
szo vo phéngyéasz léngé. Pala ode khéré gilé &n Nazaretosz the o Jé-
zusisz hajargyasz kathar pészro dad the kathar pészri de. De lészri
de na brisztigyasz kola trabész.

O Jézusisz sukar barijasz the m4j gogyavér kérgyiljasz the dragon
hasz |é Délészké the |é manuséngé.

14. E bari vacsora

Kané bariljdsz o Jézusisz, but dumazingya |é manuséngé. The
jékhar kide phéngyasz léngé: ,Kana kéréna jék meszeli, té na akha-
rén |é baratonén, |é phralén, 1é nydmonén, |é barvalén, k4j té na dén
tut t& von palé kodo hhabo. Akharén 1é csorrén 1é bangén, 1é nyo-
morikonén, |é korrén!”

The phéngyasz Iéngé szar jék felosz paramész: Jég manus phén-
gyasz kdj té kérén but hhabo. Buté dzsinén akhargyasz ka kode me-
szeli. Kana gata hasz o hhébo, ari tranyasz pészré manusész kaj té
akharél |é manusén, ké gata hin o hhabo.

Lészro manus giljasz, de kola manusa szavén vo akhargyasz, ode
phéndé lészké té na rusén ké von nastig dzsan. O szigiduruno ode
phéngyasz: ,Akana cingyom mangé jég phu, dzsav té dikhav 4. Phén
tré gazdaszké té na rusél.”

O dujto ode phénél: ,Akana cingyom mangé pancs pari guruva,
dzsav té dikhav léndar, szo dzsanén té kérén. Phén tré gazdaszkeé té
na rusel.”

O trito ode phénél: ,Akana iljom mangé rromnya. Nastig dzsav.”
Palé giljasz o0 manus k& pészro gazdasz the phéngyasz Iészké szo
phéndé kala manusa.

Zorész rusjasz lészro gazdasz the ode phénél lészké: ,Dzsa szi-
gon ari po drom, kidé khithané |é csorrén, € bangén, Ié korrén the 1é
nyomorikonén, the an lén!” Gijasz lészro manus the khitané kinyasz
Ién. Pala ode ode phéngyasz pészré gazdaszké: ,Morro rej, mjj
acsiljasz than.”

Akkor o gazdasz kide phéngyasz lészké: ,Dzsa ari gyan forosz po
droma, po Usvenye the loszar khithané manusén, de szigon phén té
aven, kaj té phargyol ari o than! Kide phénav tuméngé: kola szavén
akhargyom lén maj szigidér, kola na hhana manca ka kado hhabo.”




15. O csavo szavo iszéija palé ka pészkro dad

Kola manusa szavé dzsungalé butya kérdé, o szaszté avilé kaj té
hajarén 1é Jézusész. De szavé kamlé té kérén szo phéngyasz o Dél,
rovarénasz pén: ,O Jézusisz dzsungalé manusénca dumazinél the
hhal lénca an jékhaté.”

Pa kede o Jézusisz kide phéngyasz: Hasz jég manus szavész
hasz Iész duj csavé, jég maj baro the jég maj cinono. O m4j cinono
ode phéngyasz pészré dadészké: ,Tatd, dé ari morro részosz szo
mangé phirél, an lovéndé!” Lészro dad othé dinyasz Iészké o lové.

Palé varészodé gyésza, o maj cinono khitdné hhanyargyasz pész-
ré butya szo hasz lész the giljasz pészké. Gijasz pészké dur kathé
pészro dad the othé sze zsigyijasz pészré lové. Kiszo életosz zsigyi-
jasz ké né hasz Iész gindosz pé lime.

Pala ode avijasz jég bari bokh the lész na acsiljasz lész khajcs.
The gijasz ka jég manus té loszarél pészké butyi. The arakhjasz
pészké butyi ko balé, kaj té dél lén té hhan. De vo kiszo bokhalo
haszlo, ké hhajahasz té gyan Ié baléngro hhabo, de nics gyan kodo
na miklé lész té hhal.

Dinya pészri szama ké szé viaca hin Iész the kide gindingyasz an

pészté: ,Morré dadészré manusa hin lén but hhabo, the mé kadé mé-
rav bokhatar. Palé dzsav mangé ka morro dad the phénav lészke:
Dikh, tata, dzsungalibo kérgyom anglo Dél the anglé tuté. Na hom
désztul lacso té phénész ké tro csavo hom. Mik té avav jég gyan tré
manusa!” The palé giljasz ka pészro dad.

Kana riszljasz karig ko khér, Iészro dad dikhjasz lész gyé dural,
anglé 1észté nasjasz, an |észri korri hhuttyijadsz the csumigljasz lész.
The vo ode phéngyasz pészré dadészké: ,Tata, na hom désztul lacso
kaj té phénész ké tro csavo hom. Dzsungajibo kérgyom anglo Dél the
anglé tuté.” De lészro dad ode phéngyasz pészré manuséngé: ,Anén
lészké o m4j lacsé rizész, cirdén angrusznyi pé lészro angrus the
dén lész szandész! The csinén télé |é thulé bornyuvosz, té 6rvendi-
nasz the té hhasz, ké palé avijasz morro csavo, szavo mulo hasz the
zsivél gyan névészté, hhaszardo haszlo the arékhlo hino.”

O mé@j baro csavo ari haszlo pé mal. Szar avijasz karig khéré, ha-
jargyasz i zéli the kaj khélénasz. The akhargyasz jékhé csasz the
pucsjasz lésztar: ,Szo hin kala zijaha the kala khijimaha kadé?” The
phéngyasz o csavo: ,Palé avijasz tro phral. Tro dad télé csinyargyasz
lé thulé bornyuvosz, ké 6rvendinél ké palé avijasz szaszaszto.”

De vo kana hajargydsz, zorész rusjasz the nd kédmjasz kéj té
dzsal andré. Ari &vijasz lészro dad the ode phéngyasz |észké:
,Amandré, morro csavo!” De vo na giljasz andré. Ode phéngyasz
pészré dadészké: ,Gyé szodé bors tuké szogalinav the tuké kérav
butyi. De man na dinydn man nics jékhar kecske kaj t¢ mulatinav
morré baratonénca. He dikh, kodo tro csavo, szavo lé kurvénca csu-
nya tré lové, kana khéré avijasz, télé csinyargyan vas lészkeé 1é baré

thulé bornyuvosz kdaj té hhan the kaj té mulatinén, de vas mangé na
kérgyan 14.”

Ode phéngyasz lészké lészro dad: ,Morro csavo, tu szekkovari
manca han, szemindenosz szo hin morro, tiro hin. Kdmpélasz té mu-
latinasz the té 6rvendinasz, ké palé avijasz tro phral! Ké mulo hasz,
the zsivél gyan névészté. Hhaszardo haszlo, the arakhlo hino.”

16. O lacso bacsosz

O Jézusisz dumazinélasz |1é manuséngé, kérélasz lénca mistibo,
the szasztyarélasz lén. Jékhar ode phéngyasz: ,Mé hom o lacso
bacsosz. O lacso bacsosz othé dél pészro életosz vas o bakré.

O szogasz, szavo hino pocimén té grizsinél 1é bakran, nanyilo
bacsosz, the o bakré nanyi Iészré. Kana dikhél ké avél o ruv, othé mi-
kél 1é bakran, the nasél pészké. The o ru hhudél 1én the nasavél Ién.
O szogasz nasél pészké, ké nanyi lészré o bakré the nanyi lészké
dragi.

Mé hom o lacso bacsosz. Szar morro Dad prindzsanél man, the
szar mé prindzsanav lész, kide prindzsdnav mé morré bakrén, the
von kide prindzsanén man man. Mé othé dav morro életosz vas o




bakré. Hin man té avér bakré, szavé na gyan kede sztina hiné. Té
kolén hin té anav lén kadé, the halgatinéna kathé murri duma. Akkor
avéla jeg turma the jeg bacsosz.”

Amén dzsanasz ké o Jézusisz hin o krajisz kdsz o Dél tranyasz
kaj szemindenosz té avél misto, kaj té avasz lé Deélehe. Vo szasztyar-
gyasz lé naszfalén the bocsatingyasz 1é manuséngré bini. Kide szar
phéngyasz, vo dzsangjasz ké othé déla pészro életosz vas o manu-
sa, the vas ode giljasz an Jeruzsalemosz.

17. Lé Jézusész hhudén lész

O Jézusisz dumazinélasz |é manuséngé the kérélasz 1énca misti-
bo the szasztyarélasz Ién. Buté manusén csejijasz Ién kede, de lé
baré rasajan the lé baré manusén na csejijdsz 1én. Von ode phéndé
maska péndé: ,Té hhudasz |é Jézusész the té mudéarasz lész!”

O Judas, jég gyan lé Jézusészré tanitvanya, giljasz ko baré rasaja
kaj té pukhavél Ié Jézusész. Kola 6rvendindé the phéndé ké pocinén
lész. O Judas loszargyasz jég lacsi reme kdj té pukhavél |é Jézusész.

An 14 paszkakro elsévon gyész phéngyasz o Jézusisz dujéngé
maska pészré tanitvanya: ,Dzsan the lacsarén 14 paszkakro hhabo!”




Von té kide kérdé.

The szar hhanasz, o Jézusisz ode phéngyasz: ,Kon boléla manca
an jékh csaro, kodo pukhavéla man.” O tanitvanya zorén busuimén
haszlé the pucslé Iésztar: ,Varé na mé hom kodo?”

O Jézusisz phagjasz o mangro the kdészényingyasz |é Délészké
the dinyasz pészré tanitvanyonéngé. The ode phéngyasz: ,Lén té
hhan gyan lészté! Kado hin morro testosz.” Pala ode iljasz té i mol,
kd6szdnyingyasz 1é Délészké, dinyasz la pészré tanitvanyonéngé the
szaszté pilé gyan laté. The ode phéngyasz: ,Kado hin morro rat, the
pando rat szo thadéla vas buténgé, kérél o Dél jék phandibo 1é ma-
nusenca.”

Palé szo hhalé, gilé péngé andé jék bar, kaj kide bicsolasz Ge-
csemané. Pehe ginyasz |é Péterosz, 1é Jakabosz the |é Janosész.
Zorész busuimén haszlo the ode phéngyasz léngé: ,Acsén kadé the
avén trezi.”

Vo ébuka méaj dur giljasz the ode phéngyasz: ,Abba, tata, daké
sej, 1é mandar kado poharosz! De na kide té avél szar mé kamay, té
avél kide szar tu kamész.”

Palé giljasz 1éndé, the arakhja 1én szoindosz. The ode phéngyasz

lé Peéteroszké: ,Péter, na dzsanész nics jeg ora té avész trezon?
Avén trezi the imatkozinén kaj té avél tumén zor an pharibo.” Pala
ode palé giljasz pészké o Jézusisz, the sze kide imatkozingyasz. Ka-
na palé avijasz, o tanitvanya panés szovénasz, ké mikja pész é lindr
pé Iéngré jakha, the na dzsanglé szo té phénén lészkeé.

Pala ode palé giljasz, panés imatkozingyasz o trito varé. Palé giljasz
léndé, the o Jézusisz ode phéngyasz 1éngé: ,Avén, ustyén opré! Ustyén
opré ké akana pukhavéna man.”

The o Judas buté manusénca avijasz ko Jézusisz. Kopdjanca,
csurjanca, kardonéncéa avilé kaj té hhudén lész. The o Judas phén-
gyasz léngé: ,Szavész csumidav, kolész kaj té hhudén!” O Judas gi-
ljdsz the csumigljasz |é Jézusész the o szuglagya hhuné lé Jézusész.

The o Jézusisz phéngyasz: ,Kide avén kaj t& hhudén man? Szar
kana jég csor avohosz, kopajanca the kardonénca? Szosztar na avi-
lén kana kodé an khangiri homasz the phéngyom tuméngé pa Dra-
gon DéI? Szo néa avilén akkor k&j t¢é hhudén man?” The o tanitvanya
sze othé miklé 1ész the naslé pénge.

18. O Jézusisz anglo Pilatus

Toszarra jokor kide dumazindé pén o baré manusa the o baré ra-
saja té gizsan lé Jézusész anglo Pilatus, té giné lész. O Pilatus kide
pucsjasz katho Jézusisz: ,Tu han |é lzraeloszro krajisz?” O Jézusisz
ode phéngyasz: ,Szar tu phénész.”

O baré raséaja but dzsungalibo phénénasz pa lészté. Ode pucsél
lésztar o Pilatus: ,Dikh szo phénén pa tuté kala baré rasaja, tu na
phénész khajcs?” O Jézusisz buté na phéngyasz khajcs. Zorész csu-

dalkozingyasz o Pilatus.

An kode reme (ineposzri, o Pilatus szekkovari mikjasz ari jékhé
rabosz méaska kola szavé phanglé hasz 1é. The ode phéngyasz lé
manuséngé: ,Mikav ari tumaré krajész, |é Jézusész?” Von ode phén-
dé: ,Na! Mik améngé ari |é Barabasész!” O Barabas vas kode haszlo
phanglo, ké mudargyasz manusész. O Pilatus ode pucsjasz léndar:
,O Jézusisz szé dzsungalibo kérgyasz?” Von maj zorész diné csin-
gar: ,Po trusul 1é Jézusész!”

Pal4 ode dinyasz o parancsisz o Pilatus kaj t¢ marén 1ész the pala
ode kaj té csuvén lIész po trusul. O szuglagya giné lész an udvara an
maskar |é palatoszro.

Kodé diné pé lészté kiszé rizész szoszré hasz |é krajonén the kér-
dé leszké jég korona gyan kangré the pé Iészro séro csuné la. The
mardé lész jékha kopajaha an sérészté the csungardé lész, csufsa-
gaindé pén lehe the an bogéndé csuné pén anglé |észté, kide szar
kana krajisz vo avelasz. Csufsagosz kérde lehe.

19. O Jézusisz po trusul
O szuglagya giné 1é Jézusész kaj té csuvén Iész po trusul. Kana
othé riszlé ka Golgota, diné 1é Jézusész orvosagoszri mol, kaj té pi-
jél, de vo na pijasz.
O szuglagya opré csuné lész po trusul, ari feszitindé |ész. Toszar-
ra karig o énya hasz kede. The pasa Iészté hasz inké duj csora, sza-
vén ari feszitindé lén.

Kola szavé kodé haszlé, csufsagaindé pén lehe. Ode phéndé
lészké: ,Daké tu han |é zsidovénéngro krajisz, ama télé pa trusul! Ak-
kor pattyasz an tuté.” Csufsagaindé pén lehe té kold szavé po trusul
hasz.

Katho miszmérisz dzsi ko trin andré retyijasz pé szasztyi phu. The
ko trin dinyasz csingar o Jézusisz: ,Eli, Eli, Iéma szabaktani?” Szo
ode jelentinél: ,Morro Dél, morro Dél, szosztar mikjan man?” Hasz
kodé mol the jég maska kola szavé hajardé |ész szigon nasjasz,
andré martingyasz jég kotor an mol, the othé csunyasz lészké ka
lészro muj kdj té piél. O Jézusisz jékhar dinyasz jék bari csingar the
palé kode mujasz.




Kana mujasz, an Bari Khangiri é thuji firhanga, szavi patyargyasz
o szenton than, gyi opral dzsi télé an dujéndé phariljasz.

Ko trusul hasz |é szuglagyimaszro kapitdnosz, the dikhjasz szar
mujasz o Jézusisz. Ode phéngyasz: ,Csacsész, ké kado 1é Délészro
csavo haszlo.”

Hasz jég manus szavo avudzsargyasz |é Délészro kirajsagosz. Vo
kide bicsijasz Jozsef gyan Arimatéa. Gijasz ko Pilatus the mangjasz
|&é Jézusészro mulo testosz. O Pilatus dkhargyasz 1é szuglagyimaszré
kapitanész the ode pucsjasz lésztar: ,Kiszo szigo mujasz o Jézusisz?
Csacsész ké mujasz?” Vo ode phéngyéasz: ,Igen, mujasz.” The akkor
ode phéngyasz o Pilatus ké sej [én Iészro testosz gyi po trusul.

O Jozsef télé iljasz 1ész pa trusul. André csuné lész an jég baro
parint, giné |ész the an jég barlangosz csuné lész andré the csuné
jég baro barr ko udar. O dzsulja szavé |é Jézusehe phirénasz, dikhlé
kaj csuné |é Jézusészro testosz.

20. O Jézusisz opré tamadingyasz
Kana nakhjasz o szavatosz the avijasz o kurko, o dzsulja gilé ka
& Jézusészro sirosz. Télé avijasz |é Délészro angyalosz ko sirosz,
kaj féemlinélasz an parné rizénde the krikh iszpinyasz o baro barr ka-
tho udar.

Kol& szave pazindé o sirosz, zorész derenyilé.

Lé dzsuljangé ode phéngyasz o angyalosz: ,Na daran! Mé dzsa-
nav ké lé Jézusész loszarén. De vo nanyi kadé. Opré tdmadingyasz
dé masko mulé. Na phéngyasz tuméngé ké opré tamadinéla? Dzsan
szigon, phénén I|é tanitvanyonéngé ké opré tamadingyasz o Je-
zusisz!” O dzsulja zorész derenyilé de té drvendindé the gilé szigon
kaj té phénén lé tanitvanyonéngé.

Kana gilé, dé andé jékh anglé Iéndé avijasz o Jézusisz the vo ode
phéngyasz lIéngé: ,Té avén bahhtalé!” O dzsulja bangyardé pén anglé
lészté. O Jézusisz phéngyasz léngé: ,Na daran! Dzsan szigon, phénén
morré phraléngé kaj té dzsan an Galiléa, ké kodé riszaha amén.”

Kéna o tanitvanya othé riszlé an Galiléa, kide hasz szar phén-
gyasz o Jézusisz, riszlé pén lehe the ode phéngyasz léengé:




,O Dél dinyasz man pészri zor an csérosz the pé phu. Dzsan tu-
méngé the kérén szaszté néponén té avén morré tanitvanya, the ke-
reszteinén [én an 1é Dadészro, an lé Csaszro the an lé Szinton
Duhoszro nav! Szikavén Ié manusén té nyikérén sze mindenosz szo
mé phéngyom tuméngé! The mé tuménca avoho szekkovari.”

Pala jég reme o Jézusisz opré giljasz an mennyosz angla pészré
tanitvanya. The kérbe iljasz 1ész jég baro felhdvosz. Angla [éndé kér-
gyilé duj manusa the ode phéndé léngé: ,Szosztar csudalkozinén ki-
de, ké o Jézusisz opré giljasz &n mennyosz? Szar dikhlén ké giljasz
pészke, kide avéla té palé.”

O Jézusisz kadna phirélasz pé phu, ode phéngyasz lé tanitva-
nyonéngé: ,Na daran! Pattyan an mandé, pattyan an Dél! Na dzsanén
ké an morré Dadészro khér but thana hin vas tuméngé? Mé dzsav k§j
té kérav tuménge than, othé té avén té tumén kaj mé avoho.”

21. O Saul iszejol ko Jézusisz

Pala szoszté opre giljasz o Jézusisz &n mennyosz, pala ode mik-
jasz pészro Szent Lelkosz po tanitvanya. The von zor hhuné the du-
mazinénasz pa Jézusisz. The but dzsiné pattyané an lészté.

De hész kiszé szavén kede na csejijasz lén. O Saul hasz jég gyan
kala szavé nasadeé |é tanitvanyonén. Phérdo haszlo rusimaha the
kamjasz kaj té dzsal té an Damaszkusz, the kodé szavén vo arakhé-
la, szavé pattyan an Jézusisz, dzsuljan the mursen, kéj té anél lén té-
|é phanglé ko Jeruzsalemosz.

Kéana o Saul dzsalasz karig kodo forosz, anglé té riszél an Da-
maszkusz, jég baro vilagsadgosz kérgyiljasz angla lészté. Téle pijasz
pé phu the hajargyasz ké varékon phénél lészké: ,Saul, Saul,

szosztar nasavesz man?” The vo ode phéngyasz: ,Morro rej, kon han
tu?” Vo ode phéngyasz: ,Mé hom o Jézusisz, szavész tu nasavész.
Dzsa andré an kado forosz the kodé phénéna tuké szo hin té kérész.”
Kola szavé lehe hasz 1€, kastondé, ké numaj i hanga hajardé, the na
dikhlé khadzsinész.

O Saul opré ustyiljasz, ari putrigyasz pészré jakha, de na dikhljasz,
ké Kkorriljasz. Hhuné lész vasztésztar the andré giné Iész an kodo fo-
rosz. Trin gyész na hhajasz the na pijasz khajcs.

An Damaszkusz hasz & Jézusész jég tanitvanyosz, szavo kide bi-
csolasz Ananiads. Szikagyasz pész lészké o Jézusisz the ode phén-
gyasz lészkeé: ,Ananias!” The ode phéngyasz o Ananias: ,Kadé hom.”
~Ananias, dzsa pé Vorton ujica, an lé Judasészro khér, the kodé avé-
la jég manus, o Saul. Akdna mangél pész, the dikhjasz szar jég szu-
no ké avéla jég manus lészté szavo pé lészté csuvéla pészro vaszt
kaj panés kaj té dikhél.” De ode phéngyasz o Ananias: ,Mé hajar-
gyom ké kado but dzsungalibo kérgyasz an Jeruzsalemosz. Phandé-
lasz andre tré tanitvanyonén, marélasz 1én, vas kode avijasz té kade.”
Ode phéngyasz lészké o Jézusisz: ,Dzsa, na dara! Lész csunyom




lész kaj té dzsal té ka avér thana, anglo kraja, anglo morro néposz o
Izrael, kaj t¢ phénél pa mandé, the but dukha hin té phiravél vas
mange.”

O Ananias giljasz ka kodo khér the ode phéngyasz Ié Saulészké:
.Phrala Saul, o Jézusisz tranyasz man tuté, kaj szikagyasz pész tuké
po drom k&j avijan. Avijom té sej dikhész gyan névészté the té avész
phérdo |é Szintoné Duhoho.” Pé lészté csunyasz pészré vaszta, the
szar kdna varészo télé pijahasz pé lészré jakha, pala kode dikhjész.

Pala ode kereszteingyasz pész, hhajasz the zor hhunyasz. Gijasz
the dumazingyasz pa Jézusisz kodé an |é Délészré néposzré khan-
gira, the ode phéngyasz ké o Jézusisz hin |é Délészro csavo.

Szekkon kon héjargyasz, phénénasz maska péndé: ,Kado szavo
dumazinél akana pa Jézusisz, anglé kede phandélasz andré lé Jé-
zusészré tanitvanyan the mudarélasz 1én! Té akana vas kode avijasz
kaj té hhudén kolén szavé pattyan an Jézusisz, té gizséal Ién an phan-
dibo.”

De o Saul maj misto the maj bara zoraha phénélasz ké o Jézusisz
hin o Krisztusisz, o krajisz trano katho Dragon Dél.




22. O névo zégosz the i nyévi phu

Palé szo o angluné manusa vétkezindé, na maj érzindé pén khéré
khatyindé pé phu. Palé szo von mulé, hasz té avér manusa szavé
sze kide érzindé pén idegenye pé phu: szar o Abraham, o Izsék the o
Jakob. Kala manusa na arakhlé jég than kéj té érzinén pén szar khé-
ré, numa avudzséardé lész. Phéndé ké léngro than na hasz kadé pé
phu. Von loszarénasz jeg avér them.

Daké gindindéhasz pén pé kodo thém kaj kérgyilé, kathar avilé,
akor palé sej giljahasz othé. De na. Kaménasz jég than méj lacso, I1é
mennyoszro théem. Lé Délészké nanyi ladzsavo kaj té phénén lész
péngré Délészke, ké kérgyasz léngé té jég than té érzinén pén szar
khéré.

Kana héasz o Jézusisz pé phu, dumazingyasz pa kodo thém the
phéngyasz ké othé dzsala té kérél améngé jég than an |é Délészro
khér. O Tamas pucsjasz katho Jézusisz: ,Na dzsanasz kaj dzsasz.
Szar té dzsanasz o drom?” The akkor phéngyasz o Jézusisz: ,Mé
hom o drom, o csacsibo the o életosz, nastik té dzsal khadzsino ko
Dragon Dél, ko Dad, num@j pardal mande.”




Lé Jézusész hasz lész jég tanitvanyosz, o Janos, the lészké szi-
kagyasz szar avéla é nyevi phu. The o Janos phéngyasz szo dikhjasz:

,Dikhjom o névo csérosz the é nyévi phu. E gyélmutunyi phu the o
gyélmutuno csérosz nd maj hasz. Nics o tengerosz na maj hasz. The
dikhjom o szenton forosz, o névo Jeruzsalemosz, szar avél télé katho
Dragon Dél, gyan csérosz. The kide hasz szar jég bari cséj szavi su-
kar opré haszi ujragyi vas pészro rrom.

The hajargyom jég bari hanga. Ode phéngyasz pa Dragon Dél ké
vo |&é manusénca béséla szekkovari. Von avéna lészré manusa, the o
Dél 1énca avéla the Iéngro Dél avéla. Vo télé khoszéla szekkon aszva
the méribo na maj avéla, na maj avéla dukh, na maj avéla roibo, ké
szo hasz, natyhijasz.” Othé avaha khéré.

